КОМИ РЕСПУБЛИКАСА ВЕСЬКӦДЛАН КОТЫРЛӦН 
ШУӦМ
“Коми Республикаын гражданаӧс социальнӧя могмӧдан юкӧнын ӧткымын юалӧм йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2014 во ӧшым тӧлысь 29 лунся 559 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны “Коми Республикаын гражданаӧс социальнӧя могмӧдан юкӧнын ӧткымын юалӧм йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2014 во ӧшым тӧлысь 29 лунся 559 №-а шуӧмӧ вежсьӧмъяс содтӧд серти.
2. Тайӧ шуӧмыс вынсялӧ сійӧс официальнӧя йӧзӧдан лунсянь.
Коми Республикаса Веськӧдлан котырӧн
Юрнуӧдысьӧс Медводдза вежысь                                                 Л. Максимова
Сыктывкар
2018 вося урасьӧм тӧлысь 6 лун
74 №
Коми Республикаса Веськӧдлан котырлӧн
2018 во урасьӧм тӧлысь 6 лунся 74 №-а шуӧм дорӧ
СОДТӦД
“Коми Республикаын гражданаӧс социальнӧя могмӧдан юкӧнын
ӧткымын юалӧм йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2014 во ӧшым тӧлысь
29 лунся 559 №-а шуӧмӧ пыртӧм 
ВЕЖСЬӦМЪЯС
“Коми Республикаын гражданаӧс социальнӧя могмӧдан юкӧнын ӧткымын юалӧм йылысь” Коми Республикаса Оланпас збыльмӧдан мераяс йылысь” Коми Республикаса Веськӧдлан котырлӧн 2014 во ӧшым тӧлысь 29 лунся 559 №-а шуӧмын:
Коми Республика мутасын йӧзӧс социальнӧя могмӧдан юкӧнын дінмуын канму контроль (дӧзьӧр) збыльмӧдӧмсӧ котыртан пӧрадокын, мый вынсьӧдӧма шуӧмӧн (3 №-а содтӧд):
1. 1 пунктын:
а) медводдза абзацын “Россия Федерацияын гражданаӧс социальнӧя могмӧдан подувъяс йылысь” Федеральнӧй оланпас,” кывъяс бӧрын содтыны “Россия Федерацияын вермытӧмъясӧс социальнӧя дорйӧм йылысь” Федеральнӧй оланпас,” кывъяс;
б) мӧд абзацын “Коми Республика мутасын йӧзӧс социальнӧя могмӧдан юкӧнын” кывъяс бӧрын содтыны “, сы лыдын Коми Республика мутасын вермытӧмъяслы социальнӧй, инженернӧй да транспорт инфраструктура объектъясӧн вӧдитчыны позянлунсӧ да сетӧм услугаяс наӧн босьтны позянлунсӧ могмӧдӧм бӧрся” кывъяс.
2. 3 пункт гижны тадзи:
“3. Канму контроль улӧ веськаланторйӧн лоӧ социальнӧй услуга сетысьясӧн:
а) йӧзӧс социальнӧя могмӧдігӧн быть колана корӧмъясӧ кутчысьӧм, кутшӧмъяссӧ урчитӧма “Россия Федерацияын гражданаӧс социальнӧя могмӧдан подувъяс йылысь” Федеральнӧй оланпасӧн, Россия Федерацияса мукӧд нормативнӧй инӧда актӧн, Коми Республикаса нормативнӧй инӧда актӧн да мукӧд нормативнӧй инӧда актӧн, кутшӧм ладмӧдӧ социальнӧя могмӧдан юкӧнын юалӧмъяссӧ;
б) Коми Республика мутасын вермытӧмъяслы социальнӧй, инженернӧй да транспорт инфраструктура объектъясӧн вӧдитчыны позянлунсӧ да сетан услугаяс наӧн босьтны позянлунсӧ могмӧдӧм серти быть колана корӧмъясӧ кутчысьӧм, кутшӧмъясӧс урчитӧма “Россия Федерацияын вермытӧмъясӧс социальнӧя дорйӧм йылысь” Федеральнӧй оланпасӧн, Россия Федерацияса мукӧд нормативнӧй инӧда актӧн да вермытӧмъясӧс социальнӧя доръян юкӧнын Коми Республикаса нормативнӧй инӧда актъясӧн.”.
3. 10 пунктын:
а) содтыны татшӧм сюрӧса 71 пунктув:
“71) тӧдмӧдны юрнуӧдысьӧс, мукӧд чина мортӧс либӧ социальнӧй услуга сетысьясӧс уполномочитӧм петкӧдлысьӧс документъясӧн да (либӧ) юӧрӧн, кутшӧмъяс воисны ведомствокостса юӧрӧн йитчӧм серти;”;
б) 8 пунктулын “объектъяслы (история да культура памятникъяслы),” кывъяс бӧрын содтыны “музейса эмторъяслы да музейса коллекцияяслы, кутшӧмъясӧс пыртӧма Россия Федерацияса музей фондӧ, Россия Федерацияса архив фондлӧн торйӧн дона, сы лыдын паныдасьлывтӧм, документъяслы, историяын, наукаын, культураын торъя тӧдчанлуна документъяслы, кутшӧмъясӧс пыртӧма национальнӧй библиотека фондӧ,” кывъяс;
в) 13 пунктув гижны тадзи:
“13) гижны прӧверкаяслысь учёт нуӧдан журналӧ нуӧдӧм прӧверка йылысь сэк, кор сійӧ эм социальнӧй услуга сетысьлӧн.”.

